
shrInaTarAjastavaH

శ్రీనటరాజస్తవః

ఓం
శ్రీరామజయమ్  ।

ఓం సద్గురుశ్రీత్యాగరాజస్వామినే   నమో నమః ।
శ్రీనటరాజస్తవః  ।

ఓం నటరాజాయ విద్మహే । నటానన్దాయ  ధీమహి ।
తన్నః శివః ప్రచోదయాత్  ॥
నమః శివాయ రుద్రాయ  ఉమాపాయ నమో నమః ।
ఆనన్దతాణ్డవానన్దనటరాజాయ    తే నమః ॥ ౧॥
చిదమ్బరప్రనృత్యకం  చిదాత్మబోధనర్తనమ్ ।
నదత్పదస్థఝఙ్కృతం  సదాత్మలీనతాణ్డవమ్  ॥౨॥
సుతాలలాస్యలాసకం సువక్త్రగారసస్వరమ్  ।
సుకావ్యలాసరాసకం సభవ్యనృత్యతాణ్డవమ్  ॥ ౩॥
సునాదనన్దతాణ్డవం   చిదగ్నిమణ్డలావృతమ్  ।
ప్రకృత్యనుప్రవేశనం   ప్రకాశమణ్డలం   భవమ్ ॥ ౪॥
ఝణత్కరస్థడామరం  కరాన్యపావకజ్వలమ్ ।
వరాభయప్రదోత్కరం  కరస్ఫురత్సుకాఞ్చనమ్ ॥ ౫॥
పదోత్థితం  సుతాణ్డవం  మృగారిచర్మమధ్యమమ్ ।
సువర్ణలాసవాసనం  నటప్రడీనవాసనమ్  ॥౬॥
గలప్రలాససర్పకం  సుకర్ణలాసకుణ్డలమ్   ।
స్మితోష్ఠరఞ్జనం   మృడం సునేత్రదీప్తినర్తనమ్   ॥ ౭॥
లలాటనేత్రశిక్షకం  అలీకభస్మలేపనమ్ ।
జటార్ధచన్ద్రశోభనం   జటాహిమణ్డలం  హరమ్ ॥౮॥
సుమౌలిగఙ్గికానటం  సుగఙ్గికాహిమప్రియమ్   ।

హిమామ్బువర్షగఙ్గికం   నటోల్లసత్సుగఙ్గికమ్   ॥౯॥
నమామి తం నటప్రియం  నమామి చిత్సభేశ్వరమ్ ।
నమామి సృష్టిమణ్డలం   నమామ్యుమామహేశ్వరమ్ ॥ ౧౦॥
ఉమేశ్వరాయ మఙ్గలం  నటోత్తమాయ మఙ్గలమ్  ।
సుతాణ్డవాయ  మఙ్గలం  చిదమ్బరాయ మఙ్గలమ్  ॥ ౧౧॥
శివస్య తాణ్డవస్తవం   గురుప్రసాదకీర్తితమ్  ।
వికాసపుష్పవాసనం భవాపహం భగప్రదమ్  ॥ ౧౨॥
శివస్య సత్కృపాలయం సుగాలయం మనోలయమ్ ।
సదా పఠేద్ వరప్రదం  సదా సుమఙ్గలావహమ్  ॥ ౧౩॥
మఙ్గలం  చిత్సభేశాయ శక్తినాథాయ మఙ్గలమ్  ।
మఙ్గలం  నటరాజాయ త్యాగరాజాయ మఙ్గలమ్  ॥ ౧౪॥
త్యాగరాజగురుస్వామిశిష్యాపుష్పాప్రకీర్తితమ్   ।
నటరాజస్తవస్తోత్రం  నటరాజకృపావహమ్ ॥ ౧౫॥
ఇతి సద్గురుశ్రీత్యాగరాజస్వామినః   శిష్యయా భక్తయా పుష్పయా కృతః
శ్రీనటరాజస్తవః  గురౌ సమర్పితః ।
ఓం శుభమస్తు ।

